
GOUVÈNÈ CUOMO ANONSE FINANSMAN POU AMELYORE INONDASYON AK PWOTEKSYON 

ANVIWONMAN NAN ZÓN BASEN RIVYÈ MOHAWK  

 

$640.000 nan finansman pou sipòte gwo priyorite nan basen rivyè Mohawk objektif pwogram aksyon 

 

Gouvènè Andrew M. Cuomo jodia te anonse plis pase $640,000 dola nan sipò pwojè priyorite pou ede 

kominote yo nan zòn rivyè Mohawk pou ogmante rezistans pou fè fas pi byen avèk pwochen aktivite 

inondasyon, pandan lap pwoteje kalite dlo ak anviwonman dirab. Sibansyon yo, ki bay atravè Finansman 

Pwoteksyon Anviwonman (EPF) te administre anba Depatman Konsèvasyon Anviwonman Eta (DEC) ak 

pwogram Basen Rivyè Mohawk. Pwojè yo reflete gwo inisyativ priyorite nan objektif pwogram aksyon 

basen Rivyè Mohawk. 

 

“Kondisyon meteyolojik ekstrèm ak souvan te fòse nou re-imajine New York pou yon nouvo reyalite. Se 

poutèt sa a Eta te priyorize yon estrateji pou transfòme enfrastrikti New York, rezo transpòtasyon, 

apwovizyonman enèji, jesyon ijans, ak plan pwoteksyon zòn kotyè yo,” te deklare Gouvènè Cuomo. 

“Finansman ki te anonse jodia pral ede ogmante rezistans nan kominote larivyè Mohawk ak pi byen 

prepare pou pwochen dezas meteyolojik yo, pran etap enpòtan nan rekonstri pi byen pase anvan.” 

 

“Nan aplike pwogram aksyon dlo pwisan gwoup travay kabinè Gouvènè Cuomo, Eta New York ak 

kominote lokal yo ap pwomote dirabilite anviwonmantal ak ede redwi danje inondasyon nan basen rivyè 

Mohawk,”te deklare Komisyonè DEC Joe Martens. “Pwojè sa yo pral ede kominote yo nan basen rivyè 

Mohawk pi byen konprann sistèm rivyè a ak pou yo pi byen prepare pou fè fas avèk evènman 

inondasyon nan basen an.”  

 

DEC pa twò lontan de sa te inisye pwogram Basen Rivyè Mohawk ak aksyon ki asosye avèk ajanda se yon efò 

konsantre pou konsève, prezève, ak restore kalite anviwonman nan rivyè Mohawk ak basen vèsan, pandan lap ede 

jere resous rejyon an pou yon avni dirab. Yon rezime sou pwogram pwojè EPF yo liste anba.  

Pwojè ki gen rapò pou redwi risk pou Inondasyon ak Amelyore Rezistans: 

 

Kòm yon pati nan estrateji Gouvènè Cuomo pou re-imajine New York pou yon nouvo reyalite nan 

kondisyon meteyolojik ekstrèm, pwojè sa avanse objektif pwogram basen rivyè Mohawk pou redwi risk 

danje inondasyon ak amelyore rezistans pou inondasyon avèk zouti pou ede prepare kominonte yo pou 

chanjman klima ak pwoteje aktif enpòtan, kiltirèl, rekreyasyonèl, ekonomik ak anviwonmantal. 

 

Fòmasyon Kouran Dijans Apre-Inondasyon ($71,800) – Konte Scholari Sol ak Dlo Konsèvasyon Distri a 

pral pèfòme dis atelye travay fòmasyon entèvansyon ijans kouran apre inondasyon toupatou nan basen 

an. Fòmasyon yo pral bay sipò teknik edikasyonèl ak òganizasyonèl a minisipalite ak lòt antite yo pou 

òganize repons apre inondasyon nan yon fason sansib anviwonmantal. Pwojè a pral aplike atravè yon 

patenarya avèk Distri Konsèvasyon Dlo ak Sol lokal yo.  

 

Kat Inondasyon Delij Prattsville ($47,000) – Sant Syans Dlo New York USGS pral fè pwojè sa a pou ede 

kreye yon bibliyotèk kat-inondasyon delij nan etap ogmantasyon kouran nan Schoharie Creek nan 

Prattsville, Konte Greene. Kat la pral bay enfòmasyon enpòtan a sekouris ijans yo pou ede evalye 

severite inondasyon yo ak asiste nan detèmine anons ak evakyasyon inondasyon ijans yo. Kat la pral 

egalman idantifye zòn spesifik kote rezidan yo gen chans pou mande asistans ijans pandan yon 

inondasyon. USGS pral bay yon $9,400 adisyonèl pou kouvri depans total pwojè a de $56,400. 

 

Siveyans Ankonbreman Glas nan Schenectady ($34,250) – Sondaj Jeyolojik Etazini (USGS) Sant Syans 

Dlo nan Troy pral: Enstale ak itilize kamera web nan tan reyèl avèk kapasite vizyon lannwit pou kontwole 

kondisyon glas la ant Lock 8 nan Rotterdam ak Pon Freeman nan Schenectady, toulède nan Konte 

Schenectady; mezire ak delivre done nan tan reyèl pou elevasyon sifas dlo a ak ankonbreman rezidi glas 

nan Lock 8; ak devlope yon modèl ankonbreman glas pou Lock 8. Pwojè kamera web la se yon 

kolaborasyon ant DEC, USGS, New York Power Authority, Brookfield Renewable Power ak Union College 

e li pral ede manadjè ijans yo kontwole rivyè a kidonk yo ka bay yon avètisman bonè a piblik la sou 

potansyèl risk pou inondasyon. Schenectady patikilyèman vilnerab pou inondasyon ki gen rapò a 

ankonbreman glas. Yo estime ke 80 pousan inondasyon istorik rivyè Mohawk nan Schenectady te asosye 

avèk nèj ivè ki fonn ak asosye avèk ankonbreman glas. Pou gen aksè a done kontwòl nan tan reyèl ak 

kondisyon ki gen rapò avèk ankonbreman glas nan rivyè Mohawk gade: 

http://ny.water.usgs.gov/flood/MohawkIce/index.html.  

 

Pwojè ki gen rapò a pwoteksyon ak konsèvasyon kalite dlo:  

 

Pwojè sa yo avanse objektif pwogram Basen Rivyè Mohawk ak amelyore kalite dlo a nan basen vèsan 

rivyè Mohawk nan bay enfòmasyon a kominote lokal yo pou pwoteje piblik la kont danje sou sante, 

konsève apwovizyonman dlo potab ak pwoteje kominote akwatik yo ak pwosesis natirèl.  

 

Elajisman Kondisyon anviwonman Rivyè Hudson Obsève Sistèm nan Rivyè Mohawk ($50,000) – DEC 

pwogram kontwòl kalite dlo anbyan pral enstale yon estasyon kontwòl kalite dlo nan rivyè Mohawk nan 

Schenectady ant wout ki travèse Pon Freeman ak Wout 146 nan Rexford pou kontwole oksijèn ki fonn, 

kantite labou ki ladan, tanperati, pH ak kondiktivite espesifik. DEC chwazi lokasyon sa a pou sible antre 

dlo sal posib nan Schenectady pou rive nan rivyè Mohawk. Pwojè a pral aplike atravè yon patenarya 

avèk Sant Maritim Kapital Rejyon an. 

 

Rezo Edikasyon Anviwonman ki baze sou Kominote ($40,000) - Pwojè sa a pral aplike atravè yon 

patenarya avèk sant rivyè Schoharie pou elajisman efò kontwòl kalite dlo li a volontè ekip Etid 

Anviwonman. Ekip sa yo pral antrene elèv lekòl pre-segondè ak segondè nan syans kontwòl dlo ak analiz 

basen vèsan. Patisipan yo pral kolabore avèk volontè DEC WAVE pou pwogram kontwòl kalite dlo a pou 

koleksyon done chimi sou dlo a apati dis sit nan basen Mohawk.  

 

Siveyans kalkè nan Fonda, Konte Montgomery ($37,400) - Sant Syans Dlo New York ISGS pral amelyore 

yon kalib kouran dlo ak fonksyonman ak antretyen l pou twazan. Efò Kòporasyon Kanal Eta pou etabli 

yon sistèm alèt inondasyon pou basen rivyè Mohawk gen ladan konstriksyon plizyè kalib kouran dlo enkli 

sa ki nan Fonda. Lokal sa a ideyal pou plasman estasyon kontwòl kalkè paske li pral kaptire dechaj kalkè 

nan tij prensipal rivyè Mohawk ak nan gwo basen vèsan nan rivyè Schoharie.  

 

Pwojè ki gen rapò a Pwason ak Fòn: 

 

Pwojè sa yo pral avanse objektif pwogram basen rivyè Mohawk pou konsève ak pwoteje, pwason, fòn ak 

abitat yo nan basen vèsan rivyè Mohawk pandan lap kominike a piblik la osijè valè yo kidonk moun yo 

kapab jwi karaktè natirèl inik basen vèsan an ak ekosistèm vivan l.  

 

Sitiyasyon ak Tandans pou Asanblaj Pwason (rasanble) nan tij prensipal rivyè Mohawk ($147,730) – 

Sant Syans Dlo New York USGS pral dokimante sitiyasyon asanblaj pwason yo, sa ki gen ladan 

konpozisyon espès, abondans relatif ak distribisyon. Anplis, pwojè a pral evalye chanjman ki te rive depi 

sondaj istorik nan kòmansman ane 1990 yo, evalye koz potansyèl ak idantifye pratik jesyon ki te kapab 

redwi efè antisipe de espès kap anvayi, chanjman nan klima ak lòt faktè ki kapab gen enpak sou basen 

rivyè pwason Mohawk. Pwojè sa a pral aplike atravè yon patenarya avèk USGS, sa ki pral kontribye 

$245,541 a pwojè a.  

 

Sitiyasyon sou Blueback Herring ($115,000) – Inivèsite Eta New York College Anviwonman Syans ak 

Forestye (ESF) pral etidye lyezon ant Rivyè Mohawk, Rivyè Hudson ak oseyan pou popilasyon blueback 

herring yo. Etid la pral evalye enpòtans pepinyè rivyè Mohawk ki gen rapò a estyè rivyè Hudson, ansanm 

avèk egzamine orijin blueback herring nan rivyè Mohawk. SUNY ESF pral bay $26,954 nan bi pwojè sa a.  

 

Makwo-envètebre Rivyè Mohawk - Entèaksyon Pwason ($81,072) – SUNY ESF pral travay avèk USGS 

pou sonde sitiyasyon ak tandans pou asanblaj pwason nan tij prensipal rivyè Mohawk ak relasyon yo a 

makwo-envètebre yo. Li pral egalman idantifye faktè anviwonman yo ki afekte kominote biyolojik ak 

idantifye tandans nan divèsite ak kondisyon kouran yo.  

 

Plan Konsèvasyon Vèsan Schoharie ($50,000) -- Nati konsèvasyon an pral fè yon analiz echèl rafine de 

konektivite ki genyen ant tè wo ak marekaj pou detèmine kijan distans ak baryè yo ant ti pasèl nan zòn 

natirèl ki afekte dirabilite fòn nan basen vèsan nan Schoharie. Yo pral itilize rezilta yo pou idantifye zòn 

restorasyon riveren ki pral sipòte byo-divèsite, restorasyon zòn riveren yo, ak repopilasyon espès 

endijèn yo.  

 

Ward O. Freeman, Direktè Sondaj Jeyolojik Etazini Sant Syans Dlo New York te deklare,”Sipò Gouvènè a 

nan adrese pwojè aksyon basen rivyè Mohawk ap fè yon gwo wout nan amelyore enfòmasyon ke 

manadjè resous, sekouris ijans, ak piblik la kapab itilize. USGS kontan osijè travay avèk DEC ak lòt ajans 

yo nan efò sa a. Konesans ak enfòmasyon yo jwenn de etid sa yo pral ede pwoteje rivyè Mohawk ak 

rezidan li yo nan lavni.” 

 

George Schuler, Direktè Konsèvasyon Syans & Pratik nan Konsèvasyon Nati, te deklare, “Nou aplodi 

angajman Gouvènè Cuomo pou pwogram basen rivyè Mohawk. Nan rann finansman EPF disponib nan 

sipò ajanda a, Gouvènè a demontre lidèchip li nan sekirize relasyon pwofon ant ekonomi New York, 

kominote ak resous natirèl yo. Nature Conservacy ap rete tann pou l travay avèk DEC ak yon kantite 

patnè pou etabli pwoblèm wòl yo tankou jwe konektivite peyizaj nan rezistans imen ak sistèm natirèl 

anfas yon klima kap chanje.”  

 

Neil H. Ringler, Vis Rektè pou Rechèch nan SUNY-College Syans Anviwonman ak Forestye te deklare, 

“Rivyè Mohawk enpòtan pou New York, nan divèsite byota ak abita, ansanm avèk ekonomi rejyonal la. 

Pwojè kolaboratif sa a ant SUNY-ESF ak USGS pral itilize nouvo apwòch pou kontwòl biyolojik kap ede 

nou konprann kijan pwason ak envètebre reponn a faktè anviwonman, tnakou chanjman klima ak 

evènman inondasyon. Rezilta entegre yo baze sou pwason ak envètebre pral asiste nan dirabilite 

alontèm ak jesyon resous akwatik yo”  

$75,000 Disponib pou Mini-Sibvansyon 

 

Anplis de pwojè sa yo, Pwogram basen rivyè Mohawk pral administre yon lòt wonn mini-sibvansyon 

basen rivyè Mohawk ki totalize $75,000. Sa a se yon ogmantasyon de $25,000 nan total mini sibvansyon 

ane pase a. Sibvansyon yo jiska $10,000 disponiob a minisipalite ak kòporasyon a bi non likratif pou 

aplike pwojè yo nan lespas yon lane kap ede pou ranfòse ajanda aksyon basen Mohawk. 

(http://www.dec.ny.gov/lands/58571.html).  

 

Peryòd aplikasyon pou sibvansyon sa yo pral kòmanse nan pwochen semèn kap vini yo. Aplikan yo pral 

bezwen pou yo anrejistre atravè nouvo Grants Gateway nan tout eta yon sistèm jesyon sibvansyon ki 

baze sou entètèt, ki ka sèvi pou wè tout sibvansyon ajans eta a ki disponib epi ka antisipe opòtinite 

sibvansyon. Aplikan ki pap fè pwofi ap oblije “kalifye alavans” atravè gateway pou tout opòtinite 

sibvansyon. Pou jwenn plis enfòmasyon oubyen pou anrejistre pou pwogram nan, vizite sit entènèt New 

York State Grants Reform lan sou: www.grantsreform.ny.gov. Pou wè sibvansyon yo, vizite 

https://grantsgateway.ny.gov/IntelliGrants_NYSGG/module/nysgg/goportal.aspx. 

 

Egzanp pwojè elijib ki kapab finanse atravè mini sibvansyon yo gen ladan: acha waf flotan pou elaji aksè 

a rivyè a; piblikasyon manyèl fòmasyon; achte materyèl ak ekipman pou jesyon sitwayen; distribisyon 

kat, ekspozisyon, plan, piblikasyon oswa siyalizasyon entèpretasyon; acha ekipman pou fasilite pwojè 

pou sitwayen yo plant pye bwa; ak èd nan konsève tè. 

###  

